
КОМИ РЕСПУБЛИКАЛÖН ОЛАНПАС


Коми Республикаын экологическöй экспертиза нуöдiгöн öта-мöд костын йитöдъяс лöсьöдöм

Примитöма Коми Республикаса

Государственнöй Сöветöн                                             2006 вося сентябр 21 лунö

Тайö Оланпасыс  урчитö Коми Республикаса государственнöй власьт органъяслысь полномочиеяссö Коми Республикаын экологическöй экспертиза нуöдöмын.

1 статья. Коми Республикаын экологическöй экспертиза нуöдiгöн йитöдъяс лöсьöдöмын участвуйтысьяс

Коми Республика нимсянь Коми Республикаын экологическöй экспертиза нуöдiгöн йитöдъяс лöсьöдöмын участвуйтöны Коми Республикаса Государственнöй Сöвет, Коми Республикаса Юралысь, Коми Республикаса Правительство да Коми Республикаса Правительствоöн урчитöм пöрадок серти уполномочитöм Коми Республикаса олöмö пöртысь власьтлöн мукöд орган.

2 статья. Коми Республикаын экологическöй экспертиза нуöдöмын Коми Республикаса Государственнöй Сöветлöн полномочиеяс

Коми Республикаын экологическöй экспертиза нуöдöмын Коми Республикаса Государственнöй Сöветлöн полномочиеясöн лоöны:

1) региональнöй тшупöда объектъяслысь экологическöй экспертиза нуöдöмын Коми Республикаса оланпасъяс да мукöд нормативнöй правовöй акт примитöм да найöс збыльмöдöм бöрся видзöдöм; 

2) мукöд полномочие, мый федеральнöй законодательство серти индöма Россия Федерацияса субъектъяслöн государственнöй власьт законодательнöй (бöрйöм) органъяслы.

3 статья. Коми Республикаын экологическöй экспертиза нуöдöмын Коми Республикаса Юралысьлöн полномочиеяс

Коми Республикаын экологическöй экспертиза нуöдöмын Коми Республикаса Юралысьлöн полномочиеясöн лоöны:

1) Коми Республикаын экологическöй экспертиза нуöдöмын полномочиеяс збыльмöдысь Коми Республикаса олöмö пöртысь власьт органъясса юрнуöдысьясöс чинö индöм да чинысь вештöм;

2) Коми Республикаын экологическöй экспертиза нуöдысь Коми Республикаса олöмö пöртысь власьт органъяслысь тэчас лöсялана федеральнöй  олöмö пöртысь власьт органкöд сёрнитчöм серти урчитöм ногöн вынсьöдöм;

3) уполномочитöм органö урчитöм форма серти отчётносьт ас кадö сетöм Коми Республикаын экологическöй экспертиза нуöдiгöн полномочиеяс збыльмöдöм йылысь, торъя мога водзвыв петкöдлан лыдпасъяс шедöдöм йылысь, нормативнöй правовöй актъяслысь экземпляръяс сетöм, мый примитöма Коми Республикаын экологическöй экспертиза нуöдöм могысь Коми Республикаса государственнöй власьт органъясöн; 

4) Коми Республикаын экологическöй экспертиза нуöдöмын полномочиеяс збыльмöдöм могысь урчитöм пöрадок серти удж котыртöм;

5) мукöд полномочие, мый федеральнöй законодательство серти индöма Россия Федерацияса субъектлöн вылыс чина мортлы (Россия Федерацияса субъектлöн государственнöй олöмö пöртысь власьтлöн вылыс органлöн юрнуöдысьлы) полномочиеяс дорö.

4 статья. Коми Республикаын экологическöй экспертиза нуöдöмын Коми Республикаса Правительстволöн полномочиеяс

1. Коми Республикаын экологическöй экспертиза нуöдöмын Коми Республикаса Правительстволöн полномочиеясöн лоöны:

1) региональнöй тшупöда объектъяслысь государственнöй экологическöй экспертиза котыртöм да нуöдöм;

2) федеральнöй законодательствоöн индöм компетенцияын объектъяс вылын, кöнi нуöдсьö государственнöй экологическöй контроль, хозяйственнöй да мукöд удж вöчигöн экологическöй экспертиза йылысь законодательствосö олöмö пöртöм бöрся видзöдöм; 

3) экологическöй экспертиза котыртöм, сiйöс нуöдöм йылысь да сылöн результат йылысь йöзöс юöртöм;

4) лöсялана органъяссянь экологическöй экспертиза объектъяс йылысь юöр босьтöм, кор найöс олöмö пöртöмыс вермас веськыда либö кытшолöн вежны Коми Республика мутас гöгöртассö;

5) экспертъяс делегируйтöм, медым наблюдательясöн участвуйтны экологическöй экспертиза объектъясса государственнöй экологическöй экспертизалöн экспертнöй комиссияяслöн заседаниеясын, лоö кö пöртöма олöмö Коми Республика мутасын тайö объектъяссö да вермас кö тöдчыны Коми Республика мутасын гöгöртас вылö Россия Федерацияса мукöд субъектöн урчитöм хозяйственнöй да мукöд удж;

6) мукöд полномочие, мый сетöма федеральнöй законодательствоöн Россия Федерацияса субъектъяслöн олöмö пöртысь власьт органъяслы.

2. Коми Республикаын экологическöй экспертиза нуöдöмын Коми Республикаса Правительстволöн полномочиеяс, мый урчитöма тайö статьялöн 1 юкöнын, збыльмöдсьöны Коми Республикаса Правительствоöн ас кежысь либö сыöн шуöм Коми Республикаса олöмö пöртысь власьт органöн.

5 статья. Бöртас

1.Тайö Оланпасыс вынсялö 2007 вося январ 1 лунсянь.

2. Коми Республикаса Правительстволы примитны нормативнöй правовöй актъяс, мый серти збыльмö тайö Оланпасыс.

Коми Республикаса Юралысь                                                           В.А. Торлопов

Сыктывкар

2006 вося октябр 6 лун

4 068 пас

